
Samkoma: Hóast mong ung 
vera fermd á hvørjum ári, so 
eru tað ikki øll ið ynskja tað.

Í Havn er skipað soleiðis 
fyri, at 7. flokkur hevur krist­
ni tveir teir fyrstu tímarnar 
týsdag, har hesi fingu undir­
vísing hjá presti.

Fyri trimum árum síðani 
spurdu tey í Evangeliihúsi­
num at ung við tilknýti til 
hvítusunnusamkomurnar og 
aðrastaðni frá kundu koma 
til fyrireiking til ungdóms­
signing. Hetta varð játtað 
teimum.

Fjórða árið á rað verður 
hetta nú gjørt, - fyrstu ferð 
týsmorgunin í farnu viku og 
síðani hvønn týsdag fram til 
páskir.

Tað er Dánial á Dul Jacob­
sen ið stendur fyri hesi fyri­

reikingini av hesum ungu, 
sum verða signað á einum 

morgunmøti stutt undan 
páskum.

snorri@sosialurin.fo

Øðrvísi undir­
vísing fyri ung

Runavík: Í ár ætlar kommunan at 
brúka 4,5 milliónir krónur til kloakkir. 
Spillivatnsætlanin er kortini liðug.

Vestmanna: Kommunan hevur 
nú avdúkað nýggja heimasíðu, 
sum er lættari at brúka og 
hevur fleiri upplýsingar.

Funningur: Fyrr vóru reglulig møti 
hildin í skúlanum, men tað datt 
seinni niðurfyri. Nú verða møti aftur 
1. sunnudag í hvørjum mánaði.

Havn: - Kristian Blak (myndin) er 
okkara shamanur. Soleiðis lýsir 
Gunnar Hoydal tónleikaran, sum 
fekk Heiðursgávu Landsins.

Eg gjørdi bara 
sum hini og neig 
fyri teimum

(Teitur Lassen, 
tónleikari um 
hátíðarhaldið 

hjá Margretu 
drotning)

Ein veitsla 
fyri alla 
bygdina
Argir: Nú verður aftur 
skipað fyri teirri ser­
støku Argjaveitsluni .

Í ár verður hon hildin 
í Róðrarneystinum 25. 
februar, har argjafólk 
burturi og heima kunnu 
koma saman at hugna 
sær eitt kvøld.

Gott undirhald verð­
ur á veitsluni: Í fyrsta 

lagi verður Jógvan Arge 
gestarøðari. Í øðrum 
lagi fer eitt fyrrverandi 
postboð á Argjum, Heri 
Simonsen at skemta, og 
afturvið felagssanginum 
verður góður tónleikur, 
og til dansin spæla 
Rozak.

snorri@sosialurin.fo

Kollafjørður: Nú skal tað 
gerast tryggari hjá børnun­
um í Kollafirði at sleppa til 
og frá skúla.

Tekniska nevnd í Tórs­
havnar býráð hevur sam­
tykt, at ferðsluviðurskiftini 
við skúlan í bygdini skulu 
gerast tryggari.

Sambært Levi Mørk, 
býráðslimi hevur kommun­
an játtað 500.000 krónur til 

at gera eina ferðsluoyggj 
við skúlan, soleiðis at ong­
um nýtist at hava ampa av 
skúlabørnunum.

Hetta er partur av eini 
ferðslutrygdarætlan fyri 
alla kommununa, sum 
eisini umfatar teir báðar 
skúlarnar í Hoyvík.

Sum skilst er ætlanin, at 
farast skal undir arbeiðið 
sum skjótast.

Sleppa undan at stúra

kring landið


